R E L A C I O N
PËR
PROJEKTLIGJIN “PËR DISA SHTESA DHE NDRYSHIME NË LIGJIN NR.61/2012 “PËR AKCIZAT NË REPUBLIKËN E SHQIPËRISË”, TË NDRYSHUAR”
I.       QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Projektligji “Për disa shtesa dhe ndryshime në ligjin nr.61/2012 “Për akcizat në Republikën e Shqipërisë’, të ndryshuar” propozon disa ndryshime të rëndësishme në  listën  e  mallrave  me  akcizës  duke  ndaluar  rritjen  e  nivelit  të  akcizës  për vitin 2016 për cigaret dhe duhanin e grirë, si dhe rishikon akcizën për produktin “birrë”. Projektligji është pjesë e paketës fiskale 2016.
Projektligji përcakton penalitete në rast të ngjyrimit ose shenjimit/markimit të nënprodukteve të naftës, proces i cili trajtohet në disa akte ligjore dhe nënligjore siç janë ligji 61/2012 “Për akcizat”, të ndryshuar, vendimi nr. 200, datë 13.3.2013, i Këshillit të Ministrave.
Gjithashtu, projektligji synon vendosjen e sanksioneve të dedikuara dhe më të rrepta ndaj shkelësve të ligjit sidomos për shkelje të lidhura me mallrat që duhet të jenë të pajisura me pullë akcize/fiskale dhe nënproduktet e naftës që duhet të jenë të ngjyrosura ose shenjuara/markuara.
II.     VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK  TË  AKTEVE  DHE  DOKUMENTE  TË  TJERA POLITIKE
Projektligji është parashikuar në Programin e Përgjithshëm Analitik të Projekt- akteve për vitin 2015, të miratuar me vendimin nr.64, datë 28.1.2015, i Këshillit të Ministrave, “Për miratimin e programit të përgjithshëm analitik të projektakteve, që do të paraqiten për shqyrtim në Këshillin e Ministrave gjatë vitit 2015”.
III.
ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Propozimet e bëra për ndryshime në këtë ligj lidhen me rishikimin e nivelit të akcizës së birrës dhe cigares dhe rregullime të tjera administrative të lidhur me cigaren dhe karburantet e pashenjuara/markuara.
1. Ndryshon niveli i akcizës së birrës, nga 360 lekë/HL/shkallë alkoolometrike për prodhim vjetor nën 200 mijë hl dhe 710 lekë/HL/shkallë alkoolometrike mbi
200 mijë HL,   në 400 lekë/HL/shkallë alkoolometrike për prodhim vjetor nën
200 mijë hl dhe 600 lekë/HL/shkallë alkoolometrike.
Arsyet:
Niveli aktual i birrës është si vijon:
	II
	
	BIRRË, VERË, ALKOOL DHE PIJE
ALKOOLIKE

	B000
Birra
	22 03
	Birrë e bërë nga
malto:
-nga prodhues vendas e të huaj me sasi më të
vogël se 200 000
HL në vit: Nga prodhues vendas e të huaj me sasi më të madhe se 200 000
HL në vit
	360
lekë/HL/shkallë alkoolometrike
710 lekë/HL/shkallë
alkoolometrike


Ky nivel akcize është sipas nenit 4 të direktivës së BE-së. Për të shmangur shtrembërimin e konkurrencës në treg, si dhe për të rritur shkallën e përafrimit të legjislacionit  shqiptar  me acquis  communautaire, është  përfshirë kriteri  se  një prodhues vendas apo i huaj me sasi më të vogël se 200.000 HL/vit duhet të jetë ligjërisht dhe ekonomikisht i pavarur nga çdo prodhues tjetër për të përfituar nga  niveli  më  i  ulët  i  akcizës, siç  parashikohet  në  nenin  4  (2)  të  Direktivës
92/83/KEE. Në këtë mënyrë i jepet vlerë konceptit të diferencimit të akcizës me nivele prodhimi, duke përafruar më tej legjislacionin. Për më tepër, përfshirja e
këtij kriteri shmang situatën ku një prodhues i madh mund të përfitojë nga norma e
ulët e akcizës, duke autorizuar apo licencuar prodhimin nën markën e tij tregtare tek shoqëri të vogla të huaja apo shqiptare.
Gjithashtu, propozohet që të bëhet një ngushtim i nivelit të akcizës midis pragjeve për të demotivuar nëndeklarimet e prodhimit dhe gradualisht të kalohet në një periudhë afatmesme drejt heqjes së pragut të prodhimit dhe zbatimit të një norme të vetme.
Formula e propozuar është që niveli i akcizës për prodhimin vjetor nën 200 mijë HL, të bëhet 400 lek/HL nga 310 lekë HL / shkallë alkoolimetrike që është aktualsht, ndërsa niveli i akcizës për prodhimin vjetor mbi 200 mijë HL, të bëhet
600 lekë/Hl/ shkallë alkoolimetrike nga 710 lekë që është aktualisht.
Nga  ndryshimi  i  propozuar  i  normave,  rritet  me  11%  niveli  i  akcizës  për prodhuesit  e  vegjël  të  pavarur  të  birrës  dhe  ulet  me  15%  për  prodhuesit  e mëdhenj."
Nga ndryshimi i propozuar buxheti i shtetit nuk fiton gjë, përkundrazi të ardhurat ulen  në  rreth  17  milion  lekë,  por  me  anë  të  kësaj  mase  do  të  minimizohen abuzimet për nëndeklarimin e prodhimit vjetor.
2. Cigaret dhe duhani i grirë:
Ligji aktual i akcizës ka përcaktuar një kalendar të rritjes së akcizës së cigares dhe të duhanit të grirë deri në janar 2017. Propozohet që rritja e akcizës për cigaret dhe duhanin e grirë, vetëm për vitin 2016, të hiqet.
Nivelet e akcizës së parashikuar në ligj janë cigaret 6 000 lekë /1000 copë nga 1 janar 2016 dhe duhani 5,100 lekë/kg .
Arsyet:
Të ardhurat nga akciza e cigareve, megjithë rritjen e nivelit të akcizës nga 1 janar i këtij  viti,  ishte  e  ulët  në  krahasim  me  parashikimin  për  arsye  të  rënies  së importeve, të cilat për periudhën janar –shtator 2015 ishin 1,866 ton nga 2,090 ton që kanë qënë vitin e kaluar. Sipas vlerësimeve të Drejtorisë së Përgjithshme të Doganave, nga faktorët, të cilët kanë ndikuar në rënien e sasive të importuara dhe konfirmohen nga importuesit apo shpërndarësit kryesorë të cigareve në vend, përmendën:
-
Rritja e nivelit të akcizës
Rritja e akcizës ka çuar në rritjen e çmimit të cigareve duke e orientuar konsumatorin drejt alternativave më të lira – duhanit të prodhuar në vend. Këta konsumatorë orientohen drejt produkteve më të lira, pasi buxheti që ata kanë në dispozicion për të konsumuar produktet e duhanit nuk ka ndryshuar, ndërkohë që çmimi i duhanit dhe cigareve, sidomos të paketuar, ka pësuar rritje jo të vogël. Rritja e çmimit të akcizës ka ndikuar vetëm në produktet e importuara, ndërkohë që prodhimi dhe tregtimi vendas, duke qënë në një masë të gjerë jashtë kontrollit shtetëror, nuk e reflekton këtë rritje. Rritja e akcizës dhe si rrjedhojë edhe e çmimit të produktit final në treg, në mënyrë të logjikshme do të shoqërohet me zvogëlimin e sasive të importuara.
-
Diferencat e të akcizës me vendet fqinje
Niveli i akcizës për cigaret në vendin tonë është më i lartë se në vendet fqinje, gjë e cila favorizon kushtet për kontrabandë apo blerje të vogla nga këto vende. Nga verifikimi  i  kryer  në  terren  nga  Drejtoria  e  Informacionit  tek  administrata doganaore rezultoi se në tregje shitet cigare pa pullë fiskale shqiptare dhe tregtimi i tyre bëhet nga tregtarë ambulantë me tezga dhe njësi të vogla tregtare.
Projektligji parashikon gjithashtu edhe konfiskimin e mjeteve të transportit me të cilat transportohen mallrat pa pullë dhe produktet e pa shenjuara/markuara apo ngjyrosura, duke i trajtuar për paralelizëm, mjetet që transportojnë mallrat e paligjshme të akcizës pa pullë apo të pa shenjuara/markuara ose ngjyrosura, njëlloj
si mjetet që transportojnë mallra kontrabandë.
IV.  VLERËSIMI I LIGJSHMËRISË, KUSHTETUESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektligji është në harmoni me legjislacionin shqiptar në fuqi dhe mbështetet në nenet 78, 83, pika 1, dhe 155 të Kushtetutës.
V.   VLERËSIMI I SHKALLËS SË PËRAFRIMIT ME ACQUIS COMMUNAUITAIRE (PËR PROJEKT-AKTET NORMATIVE)
Projektligji përafron akte të legjislacionit të Bashkimit Europian. Tablea e përputhshmërisë bashkëlidhur këtij Relacioni.
VI.
PËRMBLEDHJE
SHPJEGUESE
E
PËRMBAJTJES
SË PROJEKTAKTIT
Neni 1 i projektligjit parashikon mosdhënien e rimbursimit për nënproduktet e naftës të përdorur   për nevojat e veta nga subjektet e kërkimit të naftës dhe të vënies në shfrytëzim të zonave naftëmbajtëse, pavarësisht nga destinacioni i përdorimit. Saktësimi në këtë nen është në përputhje me masën e marrë për heqjen e përjashtimit nga akciza për nënproduktet e naftës të përdorur  për nevojat e veta nga subjektet e kërkimit të naftës dhe të vënies në shfrytëzim të zonave naftëmbajtëse, pavarësisht nga destinacioni i përdorimit.
Neni 2 i projektligjit përcakton detyrimin e depozituesit të miratuar që, kur për qëllime mbikëqyrjeje dhe kontrolli nga autoritetet doganore u kërkohet instalimi/vendosja  e  sistemeve  mbikëqyrëse  me  videokamera,  ata  duhet  të sigurojnë gjithashtu transmetimin dhe ruajtjen e pacënuar të imazheve të regjistruara brenda afateve të përcaktuara nga autoritetet doganore. Në rast se ka filluar procedura hetimore/gjyqësore, këto imazhe do të ruhen deri në përfundim të procesit hetimor dhe/ose gjyqësor.
Neni 3 i projektligjit përcakton se në ligjin 61/2012 në nenet 66 dhe 71 janë prashikuar përjashtime nga pagesa e akcizës për produktet e akcizës prodhim vendas, për sasitë përkatësisht 100 litra raki dhe 200 litra verë. Rezulton që aktualisht ligji nr. 61/2012 nuk ka parashikuar përjashtim nga akciza për “duhanin e grirë” prodhim vendas. Me qëllim unifikimin në trajtim të përjashtimeve nga akciza për produktet prodhim vendas propozojmë ndryshimet e mëposhtëme në nenin  80, të ligjit 61/2012 “Përjashtimet nga akciza”:
Shtohen pikat 3 dhe 4 si mëposhtë:
3. Nuk i nënshtrohet pagesës së akcizës, duhani i prodhuar nga individët privatë dhe i konsumuar nga vetë prodhuesit, nga familjarët dhe miqtë e tyre, me kusht që të mos jetë objekt i asnjë veprimtarie shitjeje dhe sasia e prodhimit të mos jetë më e madhe se 25 kg në vit.
4. Të gjithë përdoruesit e makinave grirëse të duhanit për përdorim vetiak, duhet
t’i deklarojnë ato, pranë autoriteteve doganore kompetente.
Në përcaktimin e sasisë prej 25 kg “duhan i grirë” i cili përjashtohet nga pagesa e akcizës, i jemi referuar raporteve për përjashtimin në Import dhe në prodhim për produktet e akcizës “raki” dhe “verë”.
Përjashtimi nga akciza:
	Produkti
	Import
	Prodhim Vendas
	Raporti Prodhim vendas/Import

	Raki
	1 litër
	100 litra
	100 fish

	Verë
	2 litër
	200 litra
	100 fish

	Duhan
	250 gramë
	25 kg
	100 fish


Kjo masë është mbështetje për fermerin që prodhon për nevoja personale në kopështin e tij dhe që nuk është subjekt i ligjit të akcizës.
Ndërkohë nenet 4 dhe 5 të projektligjit, përcaktojnë sanksione të dedikuara dhe më të rrepta ndaj shkelësve të ligjit sidomos për shkelje të lidhura me mallrat që duhet të jenë të pajisura me pullë akcize/fiskale dhe nënproduktet e naftës që duhet të jenë të ngjyrosura ose shenjuara/markuara.
Kështu është parashikuar sanksion shtesë  se kur shkelja është verifikuar gjatë transportit, mjeti i transportit në të cilin gjenden mallrat pa pullë akcize/fiskale sekuestrohet nga autoritetet doganore e më pas mund të konfiskohen me vendim të gjykatës në përputhje me përcaktimet e Kodit Penal dhe Kodit të Procedurës Penale. Mjeti i transportit përjashtohet nga  sekuestro kur provohet se pronari i tij nuk është përfshirë në shkeljen në fjalë.
Gjithashtu janë parashikuar shtesat e dy neneve, të cilat sanksionojnë, mbajtjen, transportimin ose shitjen e produkteve të akcizës të pa fiskalizuara me shenjues/markues ose ngjyrues, si dhe sanksionet për ndërhyrjet në shenjues ose ngjyrues.
Neni 6 i projektligjit parashikon ndryshimin e listës së produkteve të akcizueshme, duke ndryshuar nivelin e akcizës së cigareve dhe duhanit të grirë dhe birrës.
VII.
INSTITUCIONET
DHE
ORGANET
QË
NGARKOHEN
ME ZBATIMIN E AKTIT
Për  zbatimin  e  projektligjit  ngarkohet  Ministria  e  Financave  dhe  Drejtoria  e
Përgjithshme e Doganave.
VIII. RAPORTI
I
VLERËSIMIT
TË
TË
ARDHURAVE
DHE SHPENZIMEVE BUXHETORE
Projektligji parashikon efekte për buxhetin e shtetit, që vlerësohen të jenë si më poshtë:
1.  Birra: -17 milionë lekë;
2.  Cigaret: 700 milion lekë
Lidhur me llogaritjen e efekteve të mosrritjes së akcizës së cigareve për vitin
2016, analiza është bërë si vijon.
Për vitin 2015, pritshmëria e importeve të cigareve është prej rreth 2, 600 ton cigare. Në rast se akciza e cigares do të vazhdojë rritje edhe për vitin 2016, të ardhura shtesë nga akciza e rritur, me të njëjtin nivel importi prej 2,600 ton cigare sikurse 2015, do të sjellë rreth 14,7 miliard lekë, nga 13,4 miliard lekë që priten të mblidhen  për  vitin  2015.  Pra  diferenca  është  pozitive  prej  1,2  miliard  lekë. Mirëpo, rritja e nivelit të akcizës sjell uljen e importeve të cigareve për arsye të elasticitetit të rritjes së çmimit të cigareve, sikurse ndodhi në vitin 2015. Në parashikimin e të ardhurave për vitn 2016, janë vlerësuar rreth 3000 ton importe cigare, të cilat me normën aktuale të akcizës do të japin rreth 15,5 miliard lekë.
Pra, bazuar në këto vlerësime, efekti i mosrritjes së akcizës së cigareve vlerësohet rreth 743 milion lekë.
KËSHILLI I  MINISTRAVE


